
ONA TILI USTOZIM! 

Nilufar Tursunova, shoira. 

 

Rahmatli ustozim To'ra Xidirovga. 

 

Bolalik olaminning shoh, sultoni, 

Bizlarga tanitgandir butun dunyoni . 

Sevmoqni o'rgatgan Olloh taoloni, 

Ona tili ustozni yaxshi ko'rardim! 

 

Ko'z o'ngimda tiriltirdi NAvoiyni, 

Kezdirdi Laylivash etib sahroyini. 

Ibrat etdi shoh Iskandar Zulqarnaynni, 

Ona tili ustozni yaxshi ko'rardim! 

 

Dunyoning ranglari tovlangan tilimga 

Qiyosi tengsiz,jonday aziz tilimga. 

Mehr uygotdi milllatim, o'zbek tilimga. 

Ona tili ustozni yaxshi ko'rardim! 

 

Har kuni maktabimga , 

Adabiyot darsida "dunyo kezardim" . 

Tilda go'zallikka oshino bo'lardim, 

Ona tili ustozni yaxshi ko'rardim! 

 

Bugun ustozhonim tufayli ustozman, 

Adabiyot darsida navoman, sozman. 

Ona tilida bulbulga jo'rovozman, 

Ona tili ustozni yaxshi ko'rardim! 

 

So'zi dil yoritar xurshidim, mohim, 

Necha insonning yo'lin ochgay billohi. 

Joyi jannat ma'voda bo'lgay ilohi, 

Ona tili ustozni yaxshi ko'rardim! 


